
༄༅། །འཕགས་མཆོག་སྤྲུལ་པའི་སྐུ་ཡི་ཞབས་བརྟན་འཆི་མེད་གྲུབ་པའི་དབྱངས་སྙན།

ༀ་སྭ་སྟི། རྒྱལ་ཀུན་སྤྱི་གཟུགས་དཔལ་ལྡན་ཀརྨ་པའི། །
མཁྱེན་བརྩེའི་རང་གཟུགས་རབ་འབྱམས་རྩ་གསུམ་ལྷས། །
ཐུགས་བསྐྱེད་ནུས་པ་སྨད་དུ་བྱུང་བ་ཡིས། །
མཆོག་གི་སྤྲུལ་སྐུ་ཞབས་པད་བརྟན་གྱུར་ཅིག །

འཕགས་པའི་ཐུགས་བསྐྱེད་གཞན་ཕན་ཁོ་ནའི་ཕྱིར། །
རྒྱལ་བསྟན་སྤྱི་དང་དཔལ་ལྡན་སྟག་ལུང་པའི། །
ལུང་རྟོགས་ཆོས་ཀྱི་དགའ་སྟོན་སྤེལ་བཞིན་དུ། །
གསང་གསུམ་གོ་ཆ་རྟག་བརྟན་འཕོ་མེད་གསོལ། །

ཕན་བདེའི་ཕྲིན་ལས་འཛམ་གླིང་ཀུན་ཏུ་ཁྱབ། །
ཚུལ་གནས་ཐོས་བསམ་སྒོམ་པའི་དཔལ་མཐར་ཕྱིན། །
དོན་གཉིས་ལྷུན་གྲུབ་བཟང་པོའི་དགེ་མཚན་གྱིས། །
འཇིག་རྟེན་གསུམ་ན་མཛེས་ཤིང་གསལ་གྱུར་ཅིག །

ཅེས་པའང་མར་ཐང་རི་བོ་ཆེ་འཕགས་མཆོག་ཡང་སྲིད་ཀྱི་ཞབས་བརྟན་ཞིག་དགོས་ཞེས་གཉེར་ཚེ་རྒྱལ་
ལགས་ནས་བསྐུལ་ངོར། དཔལ་སྟག་ལུང་པའི་དུས་མཐའི་ཆོས་སྨྲ་བ་ཤཱཀྱའི་དགེ་སྦྱོང་ཐུབ་བསྟན་བྱང་
ཆུབ་ཆོས་ཀྱི་ཉི་མར་འབོད་པའི་བྲིས་པ་དགེ་ལེགས་འཕེལ།། །།

